
ALLA KIEN U JIBQA’ FIC-CENTRU

Kif jisbah filghodu, kienu jghidu t-talba ta’ filghodu, xi drabi kienu jibdew bir-ruzarju. Imbaghad
imorru l-knisja jisimghu 1-quddiesa. Iddogqu t-tmienja u kulhadd kien jieqaf, u jitolbu t-talba tat-
tmienja. Imbaghad jasal nofsinhar, u l-istess, it-talba ta’ nofsinhar. Qabel jiekol, kulhadd kien
irodd salib u jghidu talba ta’ qgabel l-ikel. Imbaghad mal-ghasar, hi u niezla x-xemx, terga’
tinstema’ l-qanpiena, u jerga’ jsir it-talb lill-Madonna. Filghaxija wara l-gurnata ta’ xoghol
kulhadd jingabar flimkien, u anki jekk wara glieda, anki jekk wara hafna ghajat, anki wara qtigh
ta’ qalb, kulhadd kien jingabar jitlob ir-ruzarju. Qabel l-irqad kulhadd kien jghid it-tliet
Avemarijiet lill-Madonna.

Dik kienet il-hajja ta’ missirijietna sa ftit snin ilu. Nirritornaw ghaliha? Kienet ahjar minn tal-
lum? Nahseb mhux dan l-iskop, imma l-iskop forsi huwa iehor: forsi biex naghrfu kemm il-hajja
ta’ missirijietna kienet maghguna mal-fidi. Bis-semplicita tal-hajja ta’ snin ilu, Alla kien fin-
nofs, kien importanti, kien fi¢-centru, tant li I-hajja kienet iddur mieghu.

Imma Alla m’ghadux importanti? M’ghadux fin-nofs? M’ghadux fi¢-centru? U zgur li ghadu, u
zgur li hu importanti, u zgur li kollox idur mieghu, u zgur li ahna qeghdin fih bhal huta fl-ilma!
Bhalma I-huta ma tindunax li gieghda fl-ilma sakemm dan ma jigix nieges, hekk langas ahna ma
nindunaw li geghdin fih. Jista’ jkun, imma, li ahna m’ghadniex ingibuh fi¢-¢entru tal-attenzjoni
taghna.

Jekk tghallimna xi haga Karmni Grima llum, hi proprju din: semplici tislima lill-kappella,
semplici harsa lejn dawn in-nahat, li bidlet l-istorja mhux biss taghha, imma wkoll l-istorja ta’
Ghawdex. Semplici harsa! Il-fidi ma tikkonsistix fi hwejjeg kbar, imma tikkonsisti f’”dawn 1-
ghemejjel zZghar, li kollha kemm ahna li geghdin hawn gewwa kapac¢i naghmluhom.

Ma bagghalniex hin, forsi ma baqghalniex mohh. Ghax forsi kif gal Gesu lil Marta (Lq 10:38-
42), u kif qal Gesu fil-parabbola taz-zerriegh (Mt 13), tant ahna mhabbtin bil-hwejjeg ta’ din id-
dinja, li m’ghandniex cans, m’ghandniex spazju, ma bagghalniex wisa’. Forsi tant nghixu
kkoncentrati, iggerjati fuq dak li jghaddi, li ser nghaddu ahna wkoll u malajr, minghajr ma
nindunaw.

Din il-mara fis-semplicita tal-fidi taghha tghaddilna dan il-messagg qawwi llum: Alla hu fin-
nofs, Alla hu fi¢-centru tal-ezistenza. Bhal snin ilu, xorta wahda minghajru ma nghaddux; jew
jekk nghaddu, ma nghaddux sew. Mhux l-ahjar mod li tghix meta twarrab lil Alla. Ilkoll kemm
ahna ghandna prova ta’ dan. M’ghandniex ghalfejn noqoghdu nargumentaw jew infittxu provi,
ghax kollha kemm ahna nafu x’jigrilu I-bniedem, x’jigrilha socjeta meta titlaq lil Alla, meta ma
thallihx fi¢-centru tal-attenzjoni.



Din hi t-talba tieghi llejla lil Alla permezz ta’ din il-mara: mara semplici, antenata taghna; mara
li xi ftit jew wisq tigbor fiha I-generazzjonijiet kollha ta’ qabilha u ta’ warajha — 1-Ghawdxin u 1-
Maltin; mara li kellha x-xorti tghaddi minn dawn l-inhawi, u b’harsa semplic¢i tikkomunika ma’
Alla, thalli lil Alla jikkomunika maghha. Din il-grajja kienet hekk centrali fl-istorja ta’ pajjizna.

[1-Mulej jaghtina, lil kull wiehed u kull wahda minna, li niskopru — kulhadd kif jista’, kulhadd
bil-mod tieghu, kulhadd bl-istat tieghu — is-semplic¢ita tal-fidi taghna.



